
শির পাকসাট মারি করে কুক্কুরে প্রহার,

আসে ঘুরে ঘুরে শবলোভে তাহারা আবার।

সব শকুনি শবের অস্ত্র টানাটানি করে,

করে ক্রিমিকুল কিলবিল শবের ভিতরে।

যদি অকস্মাৎ কেহ তথা উপনীত হয়,

হয় তখনি তাহার বমি নাহিক সংশয়।

কিন্তু শুনিলে তোমার মুখে বর্ণন তাহার,

আহা! কত সুখোদয় হয় অন্তরে সবার।

অতিপ্রচণ্ডমার্ত্তণ্ডসম ভীম ভীম বীর

ক্রোধে ওষ্ঠাধর কাঁপে আর সমস্ত শরীর,

যেন দুই চক্ষু জবাবর্ণ ঘূর্ণিত নিয়ত,

কোপে বিপক্ষের প্রতি কহে কটুকথা কত।

যবে ঘোরতর ধ্বান্তময় নিশীথ সময়ে

ভ্রমে বনমাঝে দময়ন্তী পতিহারা হয়ে;

যত হিংস্রকুলে সমাকুল দেখিয়া কানন,

ভয়ে মলিন হইল তাঁর কমল বদন।

কবে অসার সংসারে আর বাসনা না রবে,

কবে সকল ভূতের প্রতি সমদৃষ্টি হবে,

কবে মোহনিদ্রা যাবে আমি হব সচেতন,

কবে পুণ্যবনে মহানন্দে করিব ভ্রমণ;

